
Annotatsiya. Mazkur maqolada “Uchburchak tengsizligi” mavzusini interfaol usullar 

yordamida zamonaviy o„qitish metodikasi haqida tavsiyalar berilib, o„quvchilar uchun tashkil 

etilgan zamonaviy metodlar, ularni bilimini oshirish va qiziqishlarini uyg„otish va fanlararo 

bog„lagan holda darsni qiziqarli tashkil etilishi hamda, mavzuning mohiyatini o„quvchilarga 

to„liq yetkazib berish ko„zda tutiladi. O„qituvchilar darsni yanada qiziqarli o„qitishlari uchun 

ulardan aktyorlik mahorati, sinfni boshqara olish qobiliyati, o„quvchilarni o„ziga jalb etib, 

muammoli vaziyatlardan chiqib keta olishi, interfaol usullardan o„z o„rnida foydalana bilishi 

haqida so„z boradi. 

Kalit so‘zlar: Geometriya, nuqta, kesma, nur, burchak, uchburchak, uchburchak bo„lish 

shartlari, teoremalar, interfaol usulllar. 

 

1.Kirish. Zamonaviy ta‟lim-tarbiya jamiyat taraqqiyotining muhim asosidir. 

Istiqbolli yillarimizda mamlakatimizda ta‟lim tizimi tubdan isloh qilinib, ertangi 

kunimizning munosib davomchilari bo„lgan barkamol avlodni voyaga yetkazishda 

alohida e‟tibor qaratilmoqda [1]. 

Pedagogik texnologiya - bu o„qituvchining, ta‟lim - tarbiya vositalari yordamida 

o„quvchilarga muayyan sharoitda ta‟sir ko„ratish va bu faoliyat mahsuli sifatida ularda 

oldindan belgilangan shaxsiy sifatlarni shakllantirish jarayonidir. Yuqorida keltirilgan 

ta„rifdan ko„inib turibdiki, pedagogik texnologiya tushunchasini izohlashda texnologiya 

jarayonini asos qilib olindi. Aslini olganda ham, bu tushunchaga berilgan ta„riflar 

pedagogik adabiyotlarda turli xildagi fikrlar berilgan. Pedagogik adabiyotlarda 

“pedagogika” atamasining xilma - xil ko„rinishlarini uchratish mumkin: “o„qitish 

texnologiyasi”, “ta‟lim texnologiya”, “ma‟lumot texnologiyasi”, “o„quv jarayoni 

texnologiyasi” va hokazo [2]. 

O„qitish texnologiyasi pedagogik texnologiyaga yaqin tushuncha bo„lsada, aynan 

o„xshash ma‟noni anglatmaydi, chunki u ma‟lum predmet, mavzu va savollar 

doirasidagi aniq o„quv materialini o„zlashtirish yo„lini muayyan texnologiya atrofida 

ifoda etadi. U ko„proq xususiy metodika bilan bir qatorda turadi. Pedagogik texnologiya 

esa ma‟lumot texnologiyasi joriy tashkil etish taktikasini ifodalaydi va “o„qituvchi - 

pedagogik jarayon o„quvchi” funksional tizim qonuniyatlariga tegishli bilimlar asosida 

quriladi. Alohida qayt etish joizki, ayni vaqtda ta‟lim texnologiyasi tushunchasini 

mantiqiy - g„oyaviy jihatdan izohlash borasida yagona fikr mavjud emas. Pedagogik 

olim V.P.Bespalko pedagogika texnologiyani: “amaliyotga tatbiq qilinayotgan 

muayyan pedagogik tizim loyihasi” deya ta‟riflaydi hamda asosiy diqqatni o„quv - 

pedagogik jarayonni oldindan loyihalashga qaratadi. 

Hozirgi kunda ta‟lim jarayonida interaktiv metodlar, innovatsion texnologiyalar, 

pedagogik va axborot texnologiyalari o‟quv jarayonida qo„llashga bo„lgan qiziqish, 

e‟tibor kundan - kunga kuchayib bormoqda, bunday bo„lishning sabablaridan biri, shu 

vaqtgacha an‟anaviy ta‟limda o„quvchi talablarini faqat tayyor bilimlarini egallashga 

o„rnatilgan bo„lsa, zamonaviy texnologiyalar ularni egallayotgan bilimlarini o„zlari 

qidirib topishlariga mustaqil o„rganib, tahlil qilishlariga, hatto xulosalarni ham o„zlari 

keltirib chiqarishga o„rgatadi. O„qituvchi bu jarayonda shaxsning rivojlanishi, 

shakllanishi, bilim olishi va tarbiyalanishiga sharoit yaratadi va shu bilan bir qatorda 

boshqaruvchanlik, yo„naltiruvchanlik, funksiyasini bajaradi. Shu o„rinda esa, 

innovatsion texnologiyalarning o„rni va roli benihoya kattadir. Pedagogik texnologiya 

va pedagogik mahoratiga oid bilim, tajriba va interaktiv metodlar o„quvchi bilimli, 

yetuk, malakaga ega bo„lishini ta‟minlaydi [3]. 

Umumtaʼlim maktablardagi matematika darslarida raqamli texnologiyalarning 

oʻquv-tarbiya jarayoniga integratsiyasini toʻliq boshqarishni yoʻlga qoʻyish, 

matematika darslarini zamonaviy kompyuter dasturlari asosida bosqichma-bosqich 

amalga oshirish toʻgʻrisida soʻz yuritiladi [4]. 

Matematika fanini o„rgatish jarayonida didaktik o„yinlardan foydalanilanish 

masalasi tahlil qilingan. Darslarning qay darajada tashkillanishi bu o„qituvchining 

ijodkorlik qobiliyatiga ham bog„liqligi qayd qilingan. Matematik o„yinlar, rasmli 

topishmoqlar kundalik darslarga joziba bag„ishlashi haqida fikr yuritilgan. Didaktik 

o„yinlar darsda ishni individuallashtirish, har bir o„quvchining kuchiga mos topshiriq 

berish, uning qobiliyatlarini maksimal o„stirish imkoniyatini berishi qayd qilingan. 

O„yin orqali o„quvchilar darsdan olgan bilimlarini mustahkamlashi, ularni hayotga 

tadbiq eta olishga tayyorlanashi haqida so‟z yuritilgan [5]. 

2. Asosiy qism. Bizga maktab matematika kursidan yaxshi ma‟lumki, 

“Uchburchak tengsizligi ” mavzusi “Uchburchak tomonlari va burchaklari orasidagi 

munosabatlar ” mavzusidan keyin keladigan mavzu bo„lib, o‟quvchi uchburchak, 

ularning tomonlari, burchaklari qanday bo„lishi kerakligi haqida batafsil ma‟lumotga 

ega bo„lsagina, ular uchburchak bo„lish shartlarini ifodalagan uchburchak tengsizligi 

mavzusini o„zlashtirishda qiyinchilikga uchramaydi. Bunda yangi mavzu bayoniga 

o„tishdan oldin o„quvchilarni 3 guruhga bo„lib, ularni o„rinlarini shunga mos tarzda 

qulay qilib tashkillashtiramiz va o„tilgan darsni o„quvchilar hukmiga “Uchburchakli 

baraban” (zakovat barabaniga o„xshash holda yasalgan bo„ladi) o„yinini havola qilish 

mumkin. Barabanning atrofida o„quvchilar uchun tayyorlab qo„yilgan quyidagi 

namunaviy savollar o„rin egallaydi : 

1-guruh uchun 

1) Uchburchak nima?– 

2) Uchburchak  tomonlariga ko„ra turlarini sanab bering? – 

3) Bir burchagi 90° bo„lgan uchburchak……. uchburchak deyiladi. 

2-guruh uchun 

1) Uchburchak bissektirasi nima? 

2) Uchburchaklarning tenglik alomatlari sanab bering 

3) Uchburchakning katta tomoni qarshisida..... burchak yotadi. 

3-guruh uchun 

1) Uchburchak medianasi nima? 

2) Uchburchak bissektirasining xossalarini ayting 

3) Uchburchakning kichik burchagi qarshisida..... tomon yotadi. 

 
Guruhdagi o„quvchilar navbat bilan barabanni aylantirishadi va unga mos kelgan 

savollarga javob berishlari kerak bo„ladi. Dars davomida darsni faqatgina geometriya 

fani  bilan bog„liq bo„lmagan holda, ularni kasbga yo„naltirish va qiziqishlarini bilish, 

qiziqtirish asnosida baholash va taqdirlash uchun “sehrli sandiqcha” dan foydalanamiz. 

 
Bu sandiqchamizda turli kasblarni yozish uchun kerak bo„ladigan yetarlicha 

harflar yozilgan bo„lib, har bir harf rag„bat kartochkasi vazifasini o„taydi. Qaysi 

o„quvchi qaysi kasbga qiziqsa, shunga oid bir harfni qo„lga kiritadi. O„zi qiziqqan kasbi 

uchun kerakli harflarni boshqa o„quvchi egallab olmasligi uchun ham faol va tezkorligi 

ortishiga sabab bo„ladi. Bu jarayon orqali o„qituvchi javobning to„g„ri yoki noto„g„ri 

ekanligiga qarab izoh va to„ldirishlar qilishi mumkin. 

Yangi mavzuni boshlayotganda, o„quvchilarning diqqatini jamlash uchun qisqa 

vaqtda “Shakllarni yodda saqla” metodini qo„llab olsak bo„ladi. Ushbu metodikadan 

maqsad o„quvchini ko„ruv (vizual) xotirasini rivojlantirish va turli rasmlar orqali bola 

xotirasini mustahkamlaydi. Metodika materiali sifatida turli geometrik shakllar 

chizilgan shakllardan foydalaniladi. Ushbu metodika uchun 5 daqiqa vaqt ajratiladi. 

O„quvchilarga quyidagicha ko„rsatma beriladi: “Quyidagi geometrik shakllarga diqqat 

bilan qarang (20-30 soniya mobaynida) va ularni yodda saqlab qolishga harakat qiling”. 

 
O„quvchilarning ushbu metod orqali rag„batlantirayotganda har biri uchun “sehrli 

sandiqcha”dagi o`zlari uchun kerakli bo`lgan yana bir harfdan taqdim etiladi. 

Mavzuni tushuntirishda teoremani tushuntiradigan bo„lsak, uchburchakning 

istalgan tomoni qolgan ikki tomonning yig„indisidan kichik. 

 
     - uchburchak (1-rasm)  AC < AB + BC 

Isbot. AB kesma davomida BC tomonga teng BD kesmani qo„yamiz va C va D 

nuqtalarni tutashtiramiz (1-rasm). Natijada BCD teng yonli uchburchak hosil bo„ladi. 

Unda, 1 = 2, chunki BC = BD. BC kesma ACD ichida yotgani uchun ACD > 1. 

Bu holda, ACD > 2, chunki 1 = 2. Bu burchaklar ACD uchburchakka tegishli. 

Endi katta burchak qarshisida katta tomon yotishini hisobga olsak, AC < AD 

tengsizlikka ega bo„lamiz. AD = AB + BD bo„lgani uchun AC < AB + BD. Nihoyat, 

BD=BC ekanligini hisobga olsak, AC < AB + BC ni hosil qilamiz. 

1-natija. Bir to„g„ri chiziqda yotmagan ixtiyoriy uchta A, B va C nuqta uchun AC 

< AB + BC, AB < AC + BC va BC < AB + AC tengsizliklar o„rinli. 

Yangi mavzuga oid ma‟lumotlar berilgach, ulardan foydalanib darslikda keltirilgan 

misollar tahlil qilinadi. 

Tekislikdagi ixtiyoriy A, B, C nuqtalar uchun AC ≤ AB + BC bo„lishini 

1-masala. Uchburchakning ikki tomoni 0,7 va 1,9. Agar uchinchi tomoni butun son 

ekanligi ma‟lum bo„lsa, uni toping (2-rasm). 

Yechilishi: Uchinchi noma‟lum tomon: 

1,9 + 0,7 = 2,6 dan kichik, 1,9 - 0,7 = 1,2 dan katta. Butun son bo„lgani sababli 

javob  2 bo„ladi. 

2-natija. Uchburchakning istalgan bir tomoni qolgan ikki tomoni uzunliklari 

ayirmasidan katta. Haqiqatan ham, AB < AC + BC, ko„rinishidagi uchburchak 

tengsizliklaridan birini olib quyidagi almashtirishni bajaramiz: AB – AC < BC yoki BC 

> AB – AC 

2-masala. ABCD to„rtburchakda AC va BD kesmalar o„zaro kesishadi (3- rasm). 

To„rtburchakning perimetri P bo„lsin. U holda 
 

 
 P < AC + BD < P qo„shtengsizlik o„rinli 

bo„lishini isbotlang. AC va BD kesmalar O nuqtada kesishsin. 

Yechilishi: Oldin chapdagi tengsizlikni isbotlaymiz. AOB, BOC, COD va AOD 

uchburchaklarga uchburchak tengsizligini qo„llab, AB < OA + OB, BC < OB + OC, CD 

< OC + OD, DA < OD + OA tengsizliklarni hosil qilamiz. Bu tengsizliklarning mos 

qismlarini hadma - had qo„shsak, 

AB + BC + CD + DA < 2OA + 2OB + 2OC + 2OD 

tengsizlikka ega bo„lamiz. Uni hadma - had 2 ga bo„lsak va OA + OC = AC, OB + 

OD = BD ekanligini hisobga olganda, 
 

 
 P < AC + BD kelib chiqadi. Endi talab qilingan 

2 - tengsizlikni isbotlaymiz. ABD va BDC uchburchaklarga uchburchak tengsizligini 

qo„llab, BD < AB + DA, BD < BC + CD tengsizliklarga ega bo„lamiz, ularning mos 

qismlarini hadma - had qo„shamiz. 2BD < P yoki BD < 
 

 
 P. 

Shu kabi 2AC < P ko„rsatiladi. Oxirgi ikkita tengsizlikdan 

AC + BD < 
 

 
P + 

 

 
P = P 

bu isbotlanishi talab qilingan ikkinchi tengsizlikdir. 

 
Yangi mavzu bayonidan so`ng, o„quvchilar mavzuni qanday tushunganliklarini 

aniqlash uchun ular o„rtasida “Matematik pazzle” metodidan foydalanamiz. 

Mavzuga oid quyidagi testlardan dars yakunida o‟quvchilar bilimini qisqa 

muddatda baholashda foydalanish mumkin. 

MAVZUGA OID TESTLAR: 

http://www.bestpublication.org/


PEDAGOG RESPUBLIKA ILMIY JURNALI 

7 – TOM 5 – SON /  2024 - YIL / 15 - MAY 

www.bestpublication.org 527  

1. Tomonlari 2; 3; 4 bo„lgan uchburchak mavjudmi? 

A) ha   B) yo„q  C) to„g„ri burchakli uchburchak bo„ladi 

2. Teng yonli uchburchak tomonlari 7 va 3 bo„lsa, 3 - tomonini toping. 

A) 3    B) 4     C) 7 

3. Uchburchak bo„lish shartlari to„g„ri berilgan qatorni toping 

A) AB>AC+BC  B) AB-AC>BC      C) AB+BC>AC 

4. 2; 3; 15; 17; 21; 23; 29; 39; 51; 57 sonlardan nechta uchburchak hosil qilish 

mumkin? 

A) 7   B) 4   C) 5 

5. Uzunligi 2 sm, 3 sm, 4 sm va 5 sm bo„lgan kesmalardan nechta uchburchak 

yasash mumkin? 

A) 4 ta B) 2 ta C) 3 ta 

Darsni yakunida yig„ilgan harflar orqali “Qani kim orzu qilgan kasbini to„liq 

yig„ganini ayta oladi?” deya, o„quvchilarni shu yig„gan harflaridan tuzilgan so„zga 

qarab, ularni baholashimiz mumkin bo„ladi. Masalan, o„qituvchi, shifokor, dasturchi 

so„zni to„liq yig„gan o„quvchilar “5” baho, to„liq yig„olmagan o„quvchilarga esa 

harflarning soniga qarab nisbiy “4” va “3” baholar bilan baholanishadi. Bu 

baholashimiz orqali har bir o„qituvchining vazifasi bo„lmish yosh avlodni kelajak 

avlodda o„z o„rnini topishi va yuksak marralarga bo„lgan ishonchini orttirishga xizmat 

qiladi. 

Xulosa qilib aytganda, maktab o„quvchilariga matematika kursining “Uchburchak 

tengsizligi” mavzusini o„qitish jarayonida maqolada keltirilgan ma‟lumotlardan 

foydalanish orqali darsning o„tilgan mavzuni takrorlash, yangi mavzuni bayon qilish, 

mavzu bo„yicha olingan bilimlarni mustahkamlash qismlarini samarali tashkil etilgan. 

“Uchburchakli baraban” metodi orqali o„quvchilarni jamoa bilan ishlash, bir - biriga 

bo„lgan hurmat kabi tarbiyaviy maqsadimizga erishishimiz mumkin. “Sehrli 

sandiq”dagi kasblar bilan yoshlarni kasbga bo„lgan qiziqishlarini bilib, ularga kerakli 

bo„lgan bilim va ko„nikmalarni shakllantirishga o„z hissamizni qo„shgan bo`lamiz. 

“Shakllarni yodda saqla” nomli qisqa metodimiz orqali darsga bo„lgan diqqatlarini 

oshirib, yangi mavzuni tinglashga bo„lgan e„tiborlarini jalb qilib ko„zlangan natijaga 

erishishiladi. “Matematik pazzle”, “Test” metodi orqali o„quvchilarning bilimini 

mustahkamlandi. Umuman olganda, darsni yanada samarali, natijador va qiziqarli qilib 

tashkil qilishda ta‟limning turli interfaol usullaridan foydalanish mumkin. 

